
ФИЗИКАНИ ЎҚИТИШ САМАРАДОРЛИГИНИ ОШИРИШДА
МЕДИАТЕХНОЛОГИЯЛАРНИНГ АҲАМИЯТИ
Содиқова Шоҳида Мирзааҳмадовна
Ўзбекистон Миллий университети
Педагогика фалсафа фанлари доктори, PhD
Тел: +998(94) 647-75-92, e-mail:sohidasodikova2@gmail.com
Аннотация: Мақолада физика таълим сифатини янада ошириш учун
медиатехнологиялар асосида ўқитиш орқали юқори самарадорликка эришиш мумкинлиги,
бунинг учун таълим жараёнини самарали ташкил этиш ва кўзланган мақсадга эришишда
медиа, яъни интернет, телевидения, радио, кино, видео ва бошқа медиатехнология
ресурслардан фойдаланишда ижобий натижаларга эришилганлиги кўрсатиб берилган.
Калит сўзлар: физика, медиатехнология, медиа, интернет, видио, фотоэффект,
мультимедиали электрон қўлланма, фотоэлектрик эффект, ташқи фотоэффект
қонунлари, ички фотоэффект, фотоэлемент, яримўтказгич, тўлқин узунлиги,
фотоўтказувчанлик, фототок,фотон.
ЗНАЧЕНИЕ МЕДИА-ТЕХНОЛОГИЙ В ПОВЫШЕНИИ ЭФФЕКТИВНОСТИ
ОБУЧЕНИЯ ФИЗИКЕ
Содикова Шохида Мирзаахмадовна
Национальный университет Узбекистана
Доктор философии по педагогическим наукам, PhD
Тел: +998(94) 647-75-92, e-mail:sohidasodikova2@gmail.com
Аннотация: В статье рассматривается возможность достижения высокой
эффективности за счет обучения на основе медиатехнологий для дальнейшего повышения
качества образования физики, для этого необходима эффективная организация учебного
процесса и достижение целевого назначения средств массовой информации, то есть
интернета, телевидения, радио, кино, видео и т.д. использование ресурсов медиа технологий
показало положительные результаты.
Ключевые слова: физика, медиа технологии, медиа, интернет, видео, фотоэффект,
мультимедийный электронный пособия, фотоэлектрический эффект, законы внешнего
фотоэффекта, внутренний фотоэффект, фотоэлемент, полупроводник, длина волны,
фотопроводимость, фототок, фотон.

Abstract: The article considers the possibility of achieving high efficiency through training
on the basis of media technologies to further improve the quality of physics education, this requires
the effective organization of the educational process and the achievement of the intended purpose of
the media, that is, the Internet, television, radio, cinema, video, etc.the use of media technology
resources has shown positive results.
Keywords: physics, media technology, media, Internet, video, photoelectric effect,
multimedia electronic manuals, photoelectric effect, laws of the external photoelectric effect, internal
photoelectric effect, photocell, semiconductor, wavelength, photoconductivity, photocurrent,
photon.
Ҳозирги кунда таълим жараёнида интерфаол методлар, инновацион
технологиялар, педагогик ва ахборот технологияларини ўқув жараёнига қўллашга
бўлган қизиқиш, эътибор кучайиб бормоқда. Бундай бўлишининг сабаблардан бири
шу вақтгача анъанавий таълимда талабаларнинг фақат тайёр билимларни эгаллашга
ўргатилган бўлса, замонавий технологиялар уларнинг эгаллаётган билимларини
ўзлари ўзлаштиришга, мустақил ўрганиб таҳлил қилишларига, ҳатто хулосаларни
ҳам ўзлари келтириб чиқаришларига ўргатади. Таълим сифатини янада ошириш
учун медиатехнологиялар асосида ўқитиш орқали юқори самарадорликка эришиш
мумкин.
“Медиа” атамаси (лотинча- medium, яъни восита, воситачи, усул)турли
кўринишдаги коммуникация ва ахборот воситасини англатади. Медиа тушунчаси
мазмунига ахборотни яратиш, нусхалаштириш, тарқатиш воситаси ҳамда
муаллифлар ва оммавий ахборот алмашинувининг техник воситалари киради.
Ҳозирги замон жамияти тараққиётиги медиаларнинг таъсири йил сайин ортиб
бормоқда. Бунинг натижасида талабалар атроф-воқеликни ижтимоий ва руҳий
жиҳатдан англайдилар, шунингдек, уларда креативлик, яъни яратувчанлик,
ижодкорлик қобилиятлари ривожланади [6].
Медианинг таълимдаги кўриниши у узлуксиз таълим жараёнини визуал
материаллар билан бойитишга, дарс машғулотининг сифатли ўтилиши ва таълим
олувчилар томонидан ўзлаштириш самарадорлигини оширишга хизмат қилади.
Коммуникация канали сифатида медиалар сирасига мутахассислар босма нашрлар,
электрон оммавий ахборот воситалари (ОАВ), шу жумладан Интернет, рекламанинг
ташқи воситалари ва ҳатто почта тарқатмасини, яъни товар ёки хизматлар сотувчиси
ва истеъмолчи ўртасидаги ҳаёт-мамот звеноси функциясини бажарувчи барча
омилларни киритади [8].
Глобал информацион жараёнда муҳим ўрин тутаётган медианинг назарий
асослари мавжудми ёки мавжуд эмаслиги тўғрисида баҳсли фикрлар бор. Зеро,
исталган педагогик фаолиятнинг назарий асослари бор. Рус олими А.В.Шариков
“Бугунги кунда медиатаълим бўйича ундан ортиқ концепциялар яратилган бўлса-да,
унинг турли йўналишдаги педагогик тажриба тўпланмасини яхлит ҳолга келтирувчи
ягона назарияси мавжуд эмас”- деб таъкилайди [5]. Фикримизча, бунинг асосий
сабаби медиатаълим ҳозирга кадар таълим тизмининг барча жабҳаларига тўлиқ

кириб бормаганлигида ҳамда замонавий ўқитиш жараёнини бутунлай қамраб
олмаганлиги билан изоҳланади.
Инглиз олими A.Доррининг фикрича, медиатаълим медиани ўрганиш орқали
медиасаводхонликни оширишга хизмат қилади [3]. Медиатехнологиялар асосида
медиатаълим вужудга келган бўлиб, рус олими А.Журин медатаълимни учта турга
ажратган [4]: оммавий ахборот воситаларининг болалар ва ўсмирларга таъсирини
ўрганувчи ва назарий масалаларини ишлаб чиқувчи, таълим олувчиларни ОАВ
дунёси билан учрашувга тайёрловчи педагогик фан; болалар ва ўсмирларни оммавий
ахборот воситаларидан фойдаланиш, медианинг дунёдаги ролини тушунишга
тайёрловчи ўқитувчи ва талабаларнинг биргаликдаги амалий фаолияти; таълимнинг
ОАВларини маданият ва дунёни тушунишдаги роли ҳақида билим берувчи, медиа
ахборотлар билан самарали ишлаш кўникмасини шакллантирувчи қисми.
Демак, глобаллашув шароитида физикага оид медиатехнологияларни бугунги
кун талабига ва вазифаларига кўра бир қанча турга ажратишимиз мумкин: медиаахборотлар орқали физик назария, ҳодиса, жараён ва фундаментал тушунчаларни
шаклланишини ҳамда улардан самарали фойдаланиш кўникмасини шакллантириш
механизми сифатида; физикани медиатехнологиялар асосида ўқитиш ОАВ ларини
талабаларга таъсирини ўрганувчи назарий методик фан; ўқитувчининг методик
фаолияти асосида талабаларда медиа-ахборотлар орқали ҳозирги замон
физикасининг долзарб йўналишларини тушунишдаги ўрни ва аҳамиятини
оширувчи омил сифатида; медиатехнологиялар асосида талабалар физик
қонунияларни
амалий
тадбиқларини
ўрганиш
воситаси
сифатида;
медиатехнологиялар - тез содир бўладиган физикавий жараён, ҳодисалар моҳиятини
макон ва замонда тез англатувчи, осон тушунтирувчи манба сифатида; кенг қамровли
информацияларни қисқа муддатда қайта ишлаш, синтез қилиш имконини яратувчи
омил сифатида.
Юқоридаги медиатехнологияларнинг тизимли такомиллашган механизмини
умумлаштириш асосида физика фанининг ахборот майдонини медиатехнологияли
методик ресурслари деб номладик. Бу талабаларда медиаахборот билан ишлаш
кўникмаларини такомиллашганлигини белгилаб берадиган манба деб қараш
имконини беради (1-расм).

1-расм. Медиатехнология ресурслари.

Ресурс- (фр. resource- ёрдамчи восита, усул) инсон турмуш шароитини янада
яхшилаш учун зарур бўлган нарсаларнинг мавжуд захирадир [7]. Замонавий дарс
машғулотларини сифатини ошиб бориши ва уни маҳорат билан ташкил этиш
воситаларидан бири медиатаълимдир. Медиатехнологик таълим - медиавоситалар
асосида дарс ўтишнинг замонавий усулларидан бири бўлиб, таълимга
медиатехнологияларни жорий этган ҳолда унинг сифатини оширишга қаратилган
таълим жараёнидир.
Медиатехнология- бу электрон ҳужжатларни, шу жумладан визуал ва аудио
эффектларни тайёрлаш, интерфаол ўқув жараёнини ягона назорат остида турли хил
вазиятларни дастурлаштиришдир. Ушбу технологиялар мулоқотнинг бир усули,
инсон фаолиятининг маҳсулидир. Бинобарин, улардан фойдаланиш таълим
сифатини хамда талабаларнинг фанга бўлган иштиёқи ошиши, ўқиш вақтини тежаш,
бир вақтнинг ўзида бир нечта сезги органларига таъсири туфайли материални чуқур
ўзлаштириш, махаллий тармоқ орқали ўқув машғулотларини ташкил этиш,
масофавий ва электрон таълимни жорий этишга эришилади. Бундай
технологияларнинг мавжудлиги талабаларга уларни бошқаришда ёрдам берадиган
махсус воситаларга эга бўлиш зарурлигини келтириб чиқаради. Ушбу воситалар
мультимедиа алоқаси ёки оддийгина мультимедиа воситаларидир. Мультимедиа
воситалари
тўплами катта имкониятларга эга бўлган медиатаълим
технологияларининг бир қисмидир. Уларни ўқув жараёнида қўллаш интерфаоллик,
хиссиётлилик ва маълумотнинг бойлигини максимал даражасини яратади [9].
Медиатехнологияни такомиллаштириш босқичи бевосита медиатаълим билан
боғлиқдир.
Ўзбекистон Миллий университети “Намойиш тажрибалар маркази” да
яратилган мультимедиа воситаларидан бири “Фотоэффект” номли мультимедиали
электрон қўлланмадир. Бу электрон қўлланмани маъруза жараёнида фойданилганда
“Ташқи фотоэлектрик эффект”, “Ташқи фотоэффект қонунлари”, “Ички
фотоэффект”, “Ички фотоэффектли фотоэлементлар”, “Фан ва техникада
фотоэлементдан фойдаланиш” каби мавзуларни ўтишда фойдаланиш мумкин.
Қуйида мультимедиаланган электрон қўлланмадан фойдаланган ҳолда дарс
ишланмасини кўриб чиқамиз.
Дастлаб ёруғликни ютиш коэффициентининг тўлқин узунлигига боғлиқлиги
ўрганилади. Бу эса яримўтказгичнинг фотоўтказувчанлигини тушунишга ва бу
ҳодисанинг физикавий механизмини ошкор этишга имкон беради. Аввал ўрганилган
ўқув тажрибаларига ва улардан талабаларнинг олган билимларига асосланиб,
яримўтказгичга тушаётган қандай тўлқин узунликдаги ёруғлик фотоўтказувчанликни
юзага келтиради? деган саволни қўйилиши “Яримўтказгични ёритганда ниманинг
ҳисобига занжирда электр токи ортади? каби саволлар билан маърузачи томонидан
муаммоли вазият юзага келтирилади.
Талабалар олдинга сурган фаразлар қуйидагича бўлиши мумкин: Агар
фотонларнинг энергияси хусусий ютиш энергиясига тенг ёки бу энергиядан катта
бўлса, яримўтказгичларда фотоўтказувчанлик юзага келиши мумкин. Ушбу
нурланиш таъсирида атомлар билан боғланган электронлар ортиқча энергияга эга

бўладилар. Агар ушбу ортиқча энергия электроннинг боғланиш энергиясига тенг ёки
ундан катта бўлса, электронлар эркин заряд ташувчилар бўлиб қолади ва ток ҳосил
қилади. Ушбу токни фототок дейилади.
Олдинги сурилган бу фаразларни намойиш тажрибалари билан асослаш
мумкин [1; 275-283]. Қоронғулатилган фотоқаршиликка кучланиш берилган
гальвонометр стрелкаси жуда оз оғади. Қоронғудаги токни жуда кичик эканлиги
таъкидлаб қўйилади. Шундан сўнг нурланишнинг кенг спектрини олишга имкон
берувчи қурилма ёрдамида ютилиш коэффициентининг спектрал боғланишига
ўхшаган тажриба ўтказилади. Намунага навбат билан аввал қизил (𝜆=760нм), кейин
сариқ (𝜆=590нм) нурларни тушурилади, яъни яримўтказгич ошиб борувчи энергияли
ёруғлик квантлари билан ёритилади. Бу ҳолда яримўтказгич ёритилаётган бўлса ҳам
эркин заряд ташувчилар ҳосил бўлмайди. Нимага? – деган савол туғилади ва
муаммоли вазият келиб чиқади. Талабалар бу муаммони таҳлил қилиб қуйидаги
хулосага келадилар: намунага тушаётган фотонлар деярли ютилмаганлиги учун
гальвонометрнинг кўрсатиши деярли ўзгармайди.
Яримўтказгичда яшил рангли нурланиш (𝜆=575нм) нинг ютилиш
коэффициенти катта бўлиб, фотонларнинг энергияси электронларни валент соҳадан
ўтказувчанлик соҳага ўтказишга етарли бўлади. Шунинг учун худди кутилгандек,
пайдо бўлган қўшимча заряд ташувчилар фототок ҳосил қилади. Буни эса занжирда
токни кескин ошиб кетиши тасдиқлайди. Шу жойда “хусусий ютилиш”
тушунчасининг маъносини очишга ва унинг таърифи билан таниншишга жуда қулай
шароит яратилади.
Нурланиш таъсири остида валент ҳолатдаги электронлар уларнинг атомлари
билан боғланиш энергиясига тенг ёки бу энергиядан катта бўлган қўшимча энергия
олиб, эркин ҳолатга ўтиши мумкин. Бундай ютишни хусусий ютилиш деб аталади.
Тажрибани давом эттириб, яримўтказгичнинг хусусий ютиш энаргиясига
қараганда катта энергияли квантлар билан нурлантирганда фототокнинг ўсиши эмас,
балки монотон камайиши кузатилади. Нима учун? – деган савол туғилади ва кескин
муаммоли вазият юзага келади [2; 65-78].
Шундай қилиб, юқорида келтирилган мисолда кўринадики, медиатехнология
ресурсларидан фаол фойдаланиш талабаларни фақат ақлий фикрлашларини
фаоллаштирибгина қолмасдан, балки уларда яримўтказгичнинг ичида содир
бўладиган жараёнларни визуал кўриш орқали уларни таҳлил қилиш имконига эга
бўладилар ҳамда яримўтказгичли фото элементларнинг ўтказувчанлигин турлича
табиатини чуқурроқ англайдилар.

